
Alfio M. Buscemi OFM
It-Tielet Vjagg Missjunarju

“Wara li ghadda ftit taz-zmien hemmbhekk (f’Antjokja tas-Sirja, Pawlu) telaq u qaghad idur
minn post ghal iehor fl-art tal-Galazja u 1-Frigja, iwettaq id-dixxipli kollha” (Atti 18,23).
L-iskop ta’ dan it-tielet vjagg apostoliku ta’ Pawlu kien li jmur Efesu, fejn kien wieghed lill-
insara li kellu jerga’ jzurhom (Atti 18,21), uli 1-Appostlu kien igisha bhala I-bieb li minnu

seta’ jxandar l-Evangelu fl-Asja
prokonsolari (1Kor 16,9).
L-espressjoni “ftit taz-zmien”
hi karatteristika ta’ 1-istil ta’
Luga, li mhux dejjem interessat
fi kronologija preciza. Il-fatt

li ma hemmx distinzjoni cara
bejn it-tmiem tat-tieni vjagg

u l-bidu tat-tielet, jurina li
Pawlu ma setax dam hafna
f’Antjokja. X’aktarx li waqaf
hemm biss fix-xitwa tas-sena 53
u fir-rebbiegha rega’ telaq ghat-
tielet vjagg missjunarju tieghu.
Qabel ma mar Efesu, izda, rega’
ghadda mi¢-Cili¢ja biex imur
fil-Galazja u 1-Frigja, li kien
evangelizzahom fit-tieni vjagg
tieghu.

Pawlu f’Efesu

Wara li gasam l-altipjan

Anatoliku, Pawlu nizel Efesu,
l-aktar belt kbira u importanti
ta’ 1-Asja Minuri, qrib il-kosta
tal-Bahar Egew. Fil-qedem
il-belt kienet abitata minn
popolazzjonijiet Asjatici. Qrib
is-seklu 11 q.K. giet mirbuha
mill-Joni¢i, immexxijin minn
Androclo, li dawwarha bil-hitan
fuq ix-xaqgliba tal-Muntanja
Koressos u ghamilha wahda
mill-bliet tal-konfederezzjoni
Jonika. Qrib is-sena 560 q.K.
Efesu waqghet taht ir-re Creso
tal-Lidja; fis-sena 494 hakimha
Ciru I-Persjan. Wara l-mewt ta’
Alessandru 1-Kbir kienet parti
mis-saltna ta’ Pergamu. Fis-sena
133 ghaddiet taht il-hakma tar-
Rumani, li ghamluha ¢-¢entru
amministrattiv u religjuza ta’
1-Asja prokonsolari. Kienet
¢entru ta’ kultura, belt li fiha
twieled il-filosfu Heraclitus.
Fuq kollox kienet i¢-centru
tal-kult ta’ 1-alla mara Artemis
(Artemide), meqjusa bhala
l-alla-omm tal-kulti asjatici.
F’Efesu kien hemm tempju
majestuz lil din alla Artemis, li
kien meqjus wiehed mis-seba’
ghegubijiet tad-dinja. Fih kien
hemm statwa ta’ Artemis wara
l-altar, li kienet skolpita minn
meteorita, u ghalhekk kien
jinghad li “waqghet mis-sema”
(Atti 19,35).

Malli wasal Efesu, Pawlu,
bhas-soltu, mar fis-sinagoga.
Hemmbhekk sab “dixxipli’,
jigifieri Lhud-Insara, li kienu
gew evangelizzati minn certu
Apollo, u li kien jafu biss bil-
maghmudija t8® Gwanni u
mhux bdik ta’ Kristu. Apollo
jigi introdott minn Luqa f’Atti
18,24-28. Kien wiehed mill-
aktar figuri interessanti tal-



Knisja tal-bidu. Jigi deskritt
bhala “Lhudi minn Lixandra
[...] ragel jinqala’ biex jitkellem
u gharef fl-Iskrittura” (Atti
18,24). Billi kien jaf biss bil-
maghmudija t8® Gwanni, gie
kkatekizzat minn Akwila u
Prixxilla, li ghallmuh bezattezza
akbar “it-triq ta’ Alla” (Atti
18,26). Minn Efesu Apollo mar
Korintu, fejn baqa’ jevangelizza,
u ghalhekk ma kienx ghadu
Efesu meta wasal Pawlu.
F’Korintu Apollo ghamel
success, kif jidher minn 1Kor
1,12 u 3,6. Jissemma mill-gdid
t*Tit 3,13, u fit-tradizzjoni
ekklezjastika jinghad li kien
isqof f’Korintu. Diversi ezegeti
jqisu lil Apollo bhala l-awtur

ta’ I-Ittra lil-Lhud, imma ma
hemmx prova ghal din it-
teorija.

Pawlu ipprova jispjega b'mod
aktar car it-taghlim dwar il-
maghmudija fl-isem ta’ Gestt

u d-don ta I-Ispirtu s-Santu
bit-tqeghid ta’ I-idejn. Fil-fatt,
il-Lhud-Insara ta’ Efesu qalulu:
“Lanqas biss smajna li hemm
1-Ispirtu s-Santu!” (Atti 19,2).
Kien ghalhekk li “tghammdu
f’isem il-Mulej Gest. Mbaghad,
kif Pawlu qeghdilhom idejh
fughom, nizel fughom I-Ispirtu
s-Santu u bdew jitkellmu b’ilsna
u jhabbru” (Atti 19,5-6).

Pawlu kompla jevangelizza fis-
sinagoga ghal tliet xhur (Atti
19,8). Imma billi whud fis-
sinagoga kienu bdew jopponu
lil Pawlu, hu ipprefera jwarrab
minn hemm, u beda jghallem
lid-dixxipli fl-iskola ta’ Tirannu.
Xi kodici ta’ 1-Atti jghidulna

li Pawlu kien jghallem il-fidi
Kristjana mill-11 ta’ filghodu sa
1-4 ta’ wara nofs in-nhar. “Dan

baqa’ sejjer ghal sentejn, tant li
dawk kollha li kienu joqoghdu
fl-Asja, kemm Lhud u kemm
Griegi, semghu l-kelma tal-
Mulej” (Atti 19,10).

Pawlu jikteb 1-1 Ittra lill-
Korintin minn Efesu

Wagqt li Pawlu kien jinsab Efesu
beda jircievi ahbarijiet dwar
il-komunita ta’ Korintu. Xi
hadd f'dik il-komunita kien
rega’ qabad it-triq tal-vizzju

u beda jaghti skandlu lill-
komunita. Hekk Pawlu kiteb
ittra lill-Korintin, l-ewwel
wahda, li ma waslitx ghandna
(cfr. 1Kor 5,9-13). “Ktibtilkom
fl-ittra li ma taghmluhiex maz-
zienja” (1Kor 5,9). Minkejja
dan jidher li I-affarijiet ftit li
xejn inbidlu f’Korintu. Mhux
biss, imma tnisslu firdiet fil-
komunita. “Huti, in-nies ta’
Kloji qaluli fugkom li fostkom
hemm it-tilwim: irrid nghid
jien, li kull wiehed minnkom
qieghed jghid, ‘Jiena ta’ Pawlu,
‘U jiena ta’ Apollo, ‘U jiena

ta’ Kefa, ‘U jiena ta’ Kristu.
Jagaw Kristu mifrud?” (1Kor
1,11-13). Biex isewwi din il-
firda, Pawlu baghat lil Timotju
f’Korintu (1Kor 4,17) u beda
jikteb 1-1 Ittra lill-Korintin,

li waslet ghandna. Fl-ewwel
tagsima taghha (1,1-4,21),
Pawlu jheggeg lill-insara
jibqghu maghqudin, u jemmnu
fil-kelma ta’ Kristu msallab,
“skandlu ghal-Lhud u bluha
ghall-Griegi; izda ghal dawk li
huma msejhin, sew Lhud sew
Griegi, Kristu huwa l-qawwa
ta’ Alla u l-gherf ta’ Alla” (1Kor
1,23-24).

I1-problema kompliet

tikkumplika ruhha b'kaz ta’
incest f’Korintu. “Kulhadd
sama’ li hemm iz-Zina fostkom,
u zina li lanqas issibha fost il-
pagani; jigifieri li wiehed ikollu
I-mara ta’ missieru!” (1Kor
5,1). Pawlu jiskomunika lil

dan l-individwu li skandalizza
l-komunita.

Sadanittant waslu minn Korintu
xi ahwa (1Kor 16,17) li qalulu
bil-problemi u d-diffikultajiet
tal-komunita. Din id-darba
Pawlu wiegeb lill-insara b'ittra
li llum taghmel parti integrali
mill-1 Ittra lill-Korintin.
Naghtu harsa fil-qosor lejn
dawn il-problemi u t-twegiba ta’
1-Appostlu.

1) processi quddiem it-tribunali
pagani (1Kor 6,1-11). Pawlu
jehodha kontra l-insara li kienu
jirrikorru ghat-tribunali pagani,
u hekk jikxfu t-tilwim fi hdan
il-komunita, bi skandlu ghall-
istess pagani. Hu jistedinhom
isolvu I-problemi tat-tilwim
billi japplikaw il-princ¢ipju tal-
mabhfra kristjana.

2) harba miz-zina (1Kor 6,12-
20). In-nisrani jsir ta’ Kristu u
gismu hu tempju ta’ I-Ispirtu.
L-Appostlu jistieden ghall-
harba miz-zina u ghall-qima

ta’ Alla permezz tar-rispett lejn
il-gisem.

3) zwieg u verginita (1Kor 7,1-
39). Kemm iz-zwieg kif ukoll
il-verginita huma don ta’ Alla,
imma l-istat tal-verginita juri
minn issa l-glorja tal-vizjoni

ta’ Alla. Kulhadd ghandu jghix
skont is-sejha ta’ l-istat tieghu
biex joghgob lill-Mule;j.

4) l-ikel offrut lill-idoli (1Kor
8,1-10,33). Il-problema tidher
f’bi¢ciet minn din is-silta.
Jistghu l-insara jieklu laham

li jixtruh meta jafu li qabel
kien gie offrut lill-idoli? Ghal
Pawlu ma hemmx problema,
ghax l-idoli mhuma xejn.
Imma jekk jehtieg tinzamm
1-ghaqda fil-Knisja u biex

ma jiskandalizzawx ruhhom
I-Insara-Lhud, allura wiehed
ghandu jichad li jiekol laham
offrut lill-idoli, biex hekk
izomm il-paci fil-komunita.

5) I-imgiba waqt il-gemgha
liturgika (1Kor 11,2-14,40).
Pawlu jikkundanna l-firdiet fil-
komunita waqt l-ikla fraterna
(agape), li fiha xi nsara kienu
jieklu sa jixbghu u ohrajn
jibqghu bil-guh. Din il-firda
kienet kontrotestimonjanza
ghall-ikla ewkaristika ta’
mhabba fil-komunita. Is-silta
1Kor 11,23-26 hi l-eqedem
rakkont ta’ l-istituzzjoni ta’
1-EwKkaristija. Pawlu wkoll
jitlob ordni fil-mod kif jigu
ezercitati I-karizmi, jew doni
spiritwali tal-komunita, u juri
li 1-oghla don hu I-karita (1Kor
12,31-14,1) li minghajrha ma
ghandhomx sens il-karizmi
l-ohrajn.

6) il-qawmien mill-imwiet
(1Kor 15,1-58). Id-duttrina
tal-qawmien tal-mejtin Pawlu
jibniha fuq il-verita tal-qawmien
ta’ Kristu, li xi whud kienu qed
jiddubitaw minnha. Qawmien
mill-mewt ghan-nisrani jfisser
li hu jigi ttrasformat fix-xbieha
glorjuza ta’ Kristu.

1Kor taghlaq bi stedina biex
l-insara jhejju offerti generuzi
ghall-fogra ta’ Gerusalemm
(1Kor 16,1-4). Pawlu ippjana li
jibga’ Efesu sa Ghid il-Hamsin,
imbaghad imur il-Macedonja
u jzur Korintu gabel imur lura
Gerusalemm. Thabbar ukoll



li kellu ' mohhu li jxandar
1-Evangelju ’Ruma (1Kor 16,5-
9).

L-Ittra lill-Galatin

Fl-istess zmien li fih kien jinsab
Efesu, fis-sena 54 w.K., Pawlu
rcieva ahbarijiet mill-“Knejjes
tal-Galazja”. Minhabba li
ndahlu xi “ahwa foloz” (Gal
2,4), li bdew jippridkaw
“Evangelju iehor” (Gal 1,6-9),
dawn bdew ihawdu l-imhuh.
Kienu Lhud-Insara li bdew
jghidu li, biex wiehed isalva,
mhux bizzejjed li jilqa’ lil
Kristu bhala 1-unika triq tas-
salvazzjoni, imma jehtieg li
jogghod ghac-¢irkoncizjoni u
ghal-Ligi ta’ Mose (Gal 2,3-5;
5,2-4; 6,12-13). Huma kienu
jghidu li gew mibghutin minn
Gakbu (Gal 2,12) u mill-
kapijiet ta’ Gerusalemm, u li
ghalhekk kellhom awtorita fuq
Pawlu u t-taghlim tieghu, li bih
kien qata’ I-Knisja mir-rabta
taghha mar-religjon Lhudija.
Billi Pawlu ma setax imur
personalment jerga’ jzur il-
Knejjes tal-Galazja, hu ddecieda
li jikteb Ittra iebsa lill-Galatin
(1,6-105 3,1-5; 5,7-12), li ghalina
hi dokument prezzjuz u uniku
dwar l-istorja tal-Knisja tal-
bidu.

L-ewwel tagsima ta’ 1-Ittra (Gal
1,11-2,21) hi difiza qawwija li
Pawlu jaghmel lill-ministeru
apostoliku tieghu. “Pawlu
appostlu, mhux mill-bnedmin
jew permezz tal-bniedem, izda
permezz ta’ Gest Kristu u ta’
Alla I-Missier li qajmu mill-
imwiet” (Gal 1,1). Jitkellem
dwar l-investitura ta’ appostlu li
hu r¢ieva fit-triq ta§ Damasku,

meta Alla irrivelalu lil Ibnu u
baghtu jxandru lill-pagani (Gal
1,15-16). Hekk Pawlu xandar
lil Kristu msallab u l-messagg
ta’ salvazzjoni tieghu (Gal 3,1;
5,11). Kontra dak li kienu
jsostnu 1-“ahwa foloz”, Pawlu
mhux veru li agixxa wahdu,
imma kellu l-appogg ta’ “Gakbu,
Kefa u Gwanni, li kienu
meqjusin bhala I-kolonni” (Gal
2,9) tal-Knisja ta’ Gerusalemm.
Kien minhabba din il-verita

ta’ I-Evangelju li Pawlu waqaf
lil Pietru f’wiccu fl-inc¢ident ta’
Antjokja (Gal 2,11-14). Pawlu
jxandar il-messagg centrali
tal-fidi nisranija: “Ahna nafu li
l-bniedem ma jkunx iggustifikat
bl-opri tal-Ligi imma bil-fidi
£’Gesu Kristu” (Gal 2,16).
L-Appostlu kien konvint bil-
qawwa dwar li Kristu biss hu
garanzija ta’ salvazzjoni: “Nghix,
imma mhux izjed jien, izda
jghix fija Kristu. Il-hajja li issa
nghix fil-gisem gieghed nghixha
bil-fidi fl-Iben ta’ Alla, li habbni
u ta lilu nnifsu ghalija” (Gal
2,21).

Lill-Galatin Pawlu jcanfarhom
fil-bidu tat-tieni tagsima:

“Ja Galatin bla mohh, min
sahharkom bi kliemu?” (Gal
3,1) 1l-Ligi ta’ Mose ma tistax
taghti 1-gustifikazzjoni, imma
hu biss Kristu. Hu Kristu
msallab “li fdiena mis-sahta
tal-Ligi billi sar hu nnifsu sahta
ghalina” (Gal 3,13) meta laqa’
l-mewt fuq is-salib. Hekk il-
barka ta’ Abraham lahqet lill-
bnedmin kollha, u mhux biss
il-poplu Lhudi. Fil-fatt, il-veru
nisel ta’ Abraham mhuwiex dak
skont il-gisem, li sinjal tieghu hi
¢-cirkoncizjoni, imma hu dak
skond il-fidi fi Kristu (Gal 3,7-

20). “Kunu afu mela, li dawk li
jghixu fil-fidi, dawk huma wlied
Abraham” (Gal 3,7). In-nisrani
ma ghadux izjed taht il-jasar
tal-Ligi, imma taht l-ubbidjenza
tal-fidi u l-liberta ta’ 1-Ispirtu,

li jaghmilna wlied adottivi (Gal
3,21-4,31).

Mehlusin minn Kristu biex
inkunu hielsa (Gal 5,1) l-insara
ma jistghux jergghu lura ghall-
jasar tad-dnub (Gal 5,1-6,10).
Huma issa msejhin biex jobdu
1-Ligi ta’ Kristu (Gal 5,14; 6,2).
L-Ispirtu s-Santu jahdem fin-
nisrani biex jaghmlu tassew
hieles. “Ghaliex fi Kristu

Gesu, bi¢-¢irkonéizjoni jew
minghajrha, xejn ma jkun

jiswa hlief biss il-fidi li tahdem
permezz ta’ l-imhabba” (Gal
5,6). L-Ispirtu s-Santu jhaddem
fin-nisrani l-frott tieghu.
“Il-frott ta’ 1-Ispirtu huma:
l-imhabba, 1-hena, is-sliem,
is-sabar, il-hniena, it-tjieba,
il-fidi, il-hlewwa, ir-razan.
Kontra dawn ma hemmx ligi.
Dawk li huma ta’ Kristu Gesu
sallbu l-gisem bil-gibdiet u
l-passjonijiet tieghu. Jekk
nghixu bl-Ispirtu, halli nimxu
bl-Ispirtu” (Gal 5,22-25).
Fl-ahharnett Pawlu jistieden
lill-insara Galati biex “jerfghu
t-taghbija ta’ xulxin” (Gal 6,2)

u jiddikjara: “Nghid ghalija, ma
jkun qatt li niftahar jekk mhux




bis-salib ta’ Sidna Gesu Kristu,
li bih id-dinja hi msallba ghalija
u jien ghad-dinja. Ghaliex, bi¢-
¢irkoncizjoni jew minghajrha,
xejn ma hemm ta’ siwi, hlief il-
holgien gdid” (Gal 6,14-15).

L-episodju ta’ wlied Xeva

II-hidma ta’ Pawlu f’Efesu saret
hekk maghrufa li “Alla kien
jaghmel mirakli mhux zghar
permezz ta’ Pawlu; hekk li,
meta kienu jiehdu mkatar jew
fradal li jkunu messew mieghu
u jgeghduhom fugq il-morda,
dawn kienu jfiqu mill-mard
taghhom u l-ispirti hziena kienu
johorgu minnhom” (Atti 19,11-
12). Imma xi ezor¢isti Lhud
hasbu li kien bizzejjed li, bhal
Pawlu, jirrepetu l-isem ta’ Gesu
fuq l-imxajtnin biex jehilsuhom
mill-ispirti hziena. Hekk
ghamlu s-seba” wlied ta’ certu
qassis il-kbir jismu Xeva. Imma
mhux biss ma rnexxielhomx
johorgu l-ispirtu hazin, imma
talli dan wegibhom: “Lil Gesu
nafu, u lil Pawlu nafu wkoll,
imma intom min intom?” (Atti
19,15). U r-ragel imxajtan
“hebb ghalihom, ghelibhom
ilkoll u gabadhom bsahhtu
kollha, hekk li harbu minn dik
id-dar imnezzghin u kollhom
migruha” (Atti 19,16). Ir-
rizultat ta’ dan l-episodju

kien li dawk kollha li kienu
jipprattikaw il-magija f’Efesu
gew u harqu I-kotba tas-shahar
taghhom.

L-irvell ta’ I-argentiera ta’
l-istatwi ta’ 1-alla Artemis

Atti 19,21-22 jghidulna li, wara
li kien ilu Zmien twil {’Efesu,

Pawlu ddecieda li jghaddi mill-
Macedonja u l-Akaja, u minn
hemm imur lura Gerusalemm,
halli mbaghad ikompli trigtu
lejn Ruma (1Kor 16,5-9; Rum
1,10-15u 16,22-32). Imma
sadanittant sehhet grajja gravi
go Efesu. Wiehed argentier
jismu Demetriju, li kien jaghmel
statwi tal-fidda ta’ 1-alla Artemis
fit-tempju taghha ta’ Efesu,
lagqa’ lill-imsiehba mieghu fl-
arti ta’ argentiera u xewwixhom
kontra Pawlu I-messagg tieghu:
“Hbieb, intom tafu li l-ghana
taghna gej mill-qligh ta’ din
is-sengha. Qeghdin taraw u
tisimghu li dan Pawlu gieghed
idawwar u jagleb hafna nies,
mhux biss ’Efesu, imma tista’
tghid fl-Asja kollha. Qieghed
jghidilhom li allat mahduma
bl-idejn ma huma allat xejn.
Dan hu l-biza’ taghna, li mhux
biss din is-sengha taghna ma
jibqghux jistmawha, izda li
sahansitra t-tempju ta’ Artemis
il-kbira, 1-alla taghna, jigi fix-
xejn” (Atti 19,25-27). Dan
id-diskors kien bizzejjed biex
qajjem rewwixta popolari.
L-argentiera hargu jghajtu:

“Kbira Artemis ta’ 1-Efesin!”
(Atti 19,28), u qajjmu tahwida
fil-belt, ghax gew hafna nies
jghajtu maghhom fl-anfiteatru.
Kif jigri dejjem frewwixti
popolari, “gewwa fost il-gemgha
kien hemm storbju shih; min
kien jghajjat haga u min ohra,
u l-bic¢c¢a I-kbira lanqas biss
kienu jafu ghalfejn ingabru
hemm” (Atti 19,32). Pawlu
ried imur jikkalma I-gemgha,
imma d-dixxipli ma hallewhx.
Sadanittant il-gemgha kaxkret
maghha lil Gaju u lil Aristarku,
shab Pawlu.

I1-magistrati ndahlu fil-
kwestjoni permezz ta’ I-uffi¢jal
pubbliku, li kellem lill-gemgha
b'toni diplomati¢i. Qalilhom
li hadd ma seta’ jichad il-fatt li
Artemis ta’ 1-Efesini kienet alla
protettrici tal-belt mill-istatwa
taghha fit-tempju, “li waqghet
mis-sema”. Ma kienx hemm
ghalfejn dak I-istorbju, 1-aktar
ghax l-irgiel li kaxkru biex
isawtuhom ma kienu ghamlu
l-ebda delitt u qatt ma tkellmu
direttament kontra I-kult lejn
Artemis. Lil Demetriju u lill-
argentiera qalilhom li, jekk
kienu jhossuhom offizi, kellhom
jirrikorru ghand il-magistrati.
Dik il-gemgha kienet illegali,

u kien hemm il-periklu li
¢-cittadini jigu akkuzati bribelli.
U hekk irnexxielu jikkalma
l-folla u kulhadd rega’ lura lejn
daru (Atti 19,34-41).

Pawlu jsemmi dan il-periklu li
ghadda minnu f’Efesu f2Kor
1,8: “Ma rridkomx ma tkunux
tafu, huti, bit-tahbit li gie fugna
fl-Asja; konna maghfusin
izzejjed 1i ma konniex nifilhu

u konna qtajna jiesna minn
hajjitna”.

Ma nafux jekk wara dan l-irvell
Pawlu kienx gie maqful il-
habs, u hekk kellu jistenna

sa ma jitlaq minn Efesu.
L-opinjonijiet ta’ l-istudjuzi

fuq dan il-fatt ma jagblux,
ukoll jekk huma bosta dawk

li jahsbu li Pawlu kien tassew
fil-habs f’Efesu. L-Appostlu
nnifsu jidher li jirreferi ghal
dan f’2Kor 6,5 u 11,23, fejn
jghid li diga kien il-habs aktar
minn darba, u f'Rum 16,7, fejn
Androniku u Gunja jissemmew
bhala li kienu mieghu fil-habs.
Issa Pawlu mhux qed jirreferi
ghall-fatt ta’ meta qafluh il-
habs f’Filippi, ghax Atti 16,25
jghidu espressament li siehbu
fil-habs kien Sila. Ghalkemm
1-Atti 16,19-40 jsemmu biss
il-fatt tal-habs ta’ Filippi, ma
ninsewx li Luqa spiss jigbor fil-
qosor il-grajjiet li jirrakkonta.
Forsi Pawlu gie arrestat wara
r-rewwixta ta Demetriju. FAtti
20,19 Pawlu jsemmi kif qeda
lill-Mulej fl-Aska prokonsolari.
“Intom stess tafu kif jien gibt
ruhi kemm domt maghkom
minn dakinhar li rfist l-ewwel
darba fl-Asja, kif qdejt lill-Mulej
bl-umilta kollha, u bid-dmugh
u bit-tigrib li fih sibt ruhi
minhabba t-tnassis tal-Lhud”.

Pawlu fil-habs f’Efesu,
jikteb 1-Ittra lill-Filippin

L-ipotesi ta’ zmien qasir
fil-habs f’Efesu hu marbut mal-
fatt li, waqt li kien il-habs, Pawlu
kiteb I-Ittra lill-Filippin. Skont
Missirijiet il-Knisja, 1-“erba’
ittri miktubin fil-habs”, jigifieri
Filippin, Kolossin, Efesin u
Filemon, inkitbu f’Ruma jew
Cesarija, fejn Pawlu dam zmien



twil maqful f’habsijiet (Atti
23,35; 24,23-27; 25,4.14; 28,16-
30). Imma llum il-gurnata
l-ezegeti huma tal-fehma li
dawn l-ittri nkitbu fi Zzminijiet
differenti, u li l-Ittra lill- Filippin
inkitbet f’Efesu. L-argumenti
favur din l-ipotesi jinkludu
dawn li gejjin:

1) Ghalkemm Pawlu jsemmi
1-“Pretorju” (Fil 1,13) u
1-“palazz ta’ Cesari” (Fil 4,22),
dan ma jfissirx necessarjament
li I-ittra nkitbet f’'Ruma. II-
kelma “pretorju” kienet tindika
r-residenza tal-gvernatur
Ruman, u r-riferiment ghall-
“palazz ta’ Cesari” jista’ jindika
wkoll il-proprjeta li l-imperatur
kellu kullimkien fl-imperu,

li kienet immexxija mill-
funzjonarji tieghu.

2) Fl-ittri l-ohrajn “tal-habs”,
Pawlu jitkellem minn prigunija
twila (Efes 6,19-20), hekk

li Pawlu jsejjah lilu nnifsu
“prigunier ta’ Kristu Gesu”
(Efes 3,1; 4,1; Film 1.10).
Imma Fil 1,30 jitkellmu minn
prigunija recenti, u li kellha
tintemm malajr (Fil 1,12; 1,25-
26;2,23-24).

3) Il-facilita li biha l-ittra giet
kkomunikata minn Efesu

ghal Filippi (7 jjiem ta’ vjagg)
hi aktar kredibbli milli kieku
l-ittra nkitbet ’Ruma, li hi
hafna aktar fil-boghod.

4) In-nuqqas ta’ qbil fil-
komunita li titkellem dwaru
Fil 1,14-17 nithmuh aktar fil-
kuntest ta’ Efesu, milli f'dak ta’
Ruma, fejn il-komunita kienet
aktar maghquda.

5) Bdin l-ipotesi nispjegaw
ahjar ir-relazzjoni ma’ 1Kor
1,17; 16,10, dwar il-vjagg ta’
Timotju fil-Macedonja.

L-Ittra lill-Filippin tidher mhux
bhala kitba dottrinali, imma
bhala gabra ta’ diversi biljetti
zghar li huma maghqudin
flimkien f’ittra, li fihom
1-Appostlu jikkomunika dak

li kien qieghed ihoss. Pawlu
jghid lill-Filippin li kien
ihobbhom bl-istess imhabba ta’
Kristu (Fil 1,1-11).
Lill-Filippin I-Appostlu
jghidilhom li, minkejja
l-prigunija tieghu, I-Evangelju
baqa’ jixtered, hekk li l-ahwa
kienu jippridkaw lil Kristu bla
ebda biza. Ghalkemm mhux
kollha kienu jippridkaw lil
Kristu bsentimenti tajbin,

ghal Pawlu l-importanti kien
li jixxandar Kristu. Dan kien
ghalih motiv ta’ ferh. “Kristu
jkun imsebbah fil-gisem tieghi,
sew jekk nghix u sew jekk
immut. Ghax ghalija I-hajja hi
Kristu u l-mewt hi rebh” (Fil
1,20-21).

Pawlu jrodd hajr lill-Filippin
tad-doni li baghtulu, imma
fuq kollox irodd hajr lil Alla
ghaliex huma kienu ged igibu
ruhhom bmod li jagbel ma’
1-Evangelju, billi jikbru fi Kristu
u filli jiehdu sehem fit-tbatijiet
tieghu u jimitaw lill-Appostlu.
Hekk huma setghu jkollhom
is-sentimenti li kellu Kristu
Gest fl-umiljazzjoni (kenosis)
u l-glorifikazzjoni tieghu. Dan
it-taghlim Pawlu jesprimih fl-
innu kristologiku ta’ Fil 2,5-11,
li hu wiehed mill-isbah siltiet
ta’ Kristologija fit-Testment il-
Gdid.

Pawlu mbaghad jghaddi ghal
argumenti aktar immedjati.
Jghid lill-Filippin li kien se
jibghatilhom lil Timotju,

u li Pawlu nnifsu kellu

bil-qdusija u s-sincerita
(2Kor 1,12). L-oggett tal-
predikazzjoni tieghu kien
dejjem Kristu, 1-“iva” tal-
Missier (2Kor 1,17-22).
Quddiem il-Korintin Pawlu
ma kellux bzonn ittri ta’
rakkomandazzjoni. “L-ittra
taghna hi intom, miktuba
fuq qlubna, maghrufa u
mogqrija minn kulhadd”
(2Kor 3,2).

Fl-ittra Pawlu jiddefendi
l-ministeru apostoliku
tieghu. L-appostli huma
“ministri tal-patt il-gdid,
il-patt mhux ta’ l-ittra
imma ta’ I-Ispirtu; ghax
l-ittra toqtol, imma I-Ispirtu
jaghti l-hajja” (2Kor 3,6).
L-appostli ma jippriedkawx
lilhom infushom, imma

lil Kristu Gesty, li jiddi fi
glubhom bil-ministeru
apostoliku, biex juri
l-qawwa tad-dija tal-glorja
ta’ Alla, 1i tiddi fil-wicc ta’
Kristu (2Kor 4,1-6). Dan
ghalkemm l-appostli huma
fragli bhall-garar tal-fuhhar
(2Kor 4,7). F2Kor 5,11-

21 Pawlu jaghmel stedina
insistenti ghall-konverzjoni.
“Ahna ambaxxaturi ta’
Kristu bhallikieku Alla stess
gieghed isejhilkom permezz
taghna. Nitlobkom f’gieh
Kristu, hallu 1il Alla
jhabbibkom mieghu” (2Kor
5,20).

Pawlu mbaghad
jirrikmanda lill-Korintin
biex jimpenjaw ruhhom bil-
hegga halli jikkontribwixxu
fil-gabra li hu kien gieghed
jaghmel ghall-“foqra ta’
Gerusalemm” (2Kor 8-9).
Jistedinhom biex jimitaw

lil Kristu. “Intom tafu
l-grazzja ta’ Sidna Gesu
Kristu, li ghad li kien ghani,
ftaqar minhabba fikom,
sabiex intom tistaghnew
permezz tal-faqar tieghu”
(2Kor 8,9).

L-ahhar tagsima ta’ 1-Ittra
(2Kor 10-13) hi riservata
ghal difiza qawwija ta’
Pawlu kontra l-avversarji
tieghu. Hu jiddefendi ruhu
mill-akkuza li kien dghajjef
meta jkun qrib il-Korintin
u qawwi meta jkun boghod
minnhom (2Kor 10,7-11).
Pawlu hu konvint li hu
mhux “inqas minn dawn
l-appostli kbar” (2Kor
11,5), jew super-appostli, li
kienu jippretendu li hadmu
aktar minnu. “Imma - biex
nitkellem ta’ iblah - f'dak li
haddiehor jaghmel wiccu,
naghmel wicc¢i jiena wkoll.
Huma Lhud? Jiena wkoll.
Huma Israelin? Jiena wkoll.
Huma nisel Abraham?
Jiena wkoll. Huma ministri
ta’ Kristu? Jiena - ha
nitkellem ta’ iblah! - jiena
aktar minnhom. Hafna
aktar minnhom fit-tahbit,
hafna aktar minnhom
fil-habsijiet, aktar u aktar
minnhom fis-swat...” (2Kor
11,21-29). U l-Appostlu
jkompli jaghti lista ta’ provi
li ghadda minnhom fil-
hajja twila ta’ ministeru
tieghu, imma jispicca billi
jghid: “Jekk ghandi niftahar,
niftahar bdak li hu dghajjef
fija” (2Kor 11,30). Fil-fatt,
Pawlu seta’ jiftahar ukoll
bir-rivelazzjonijiet (2Kor
2,1-10), imma hu konvint

li fid-dghufija tieghu

tghammar fih il-qawwa ta’
Kristu.

Pawlu jispicca I-Ittra billi
jheggeg lill-Korintin ghall-
ghaqda fl-imhabba, imma
jaghtihom twissija iebsa:
“Nibza’ li meta nerga’

nigi ghandkom ... nsib
glied, ghira, korla, partiti,
tqassis, qlajja; taghjir, u
tahwid. Nibza' li meta
nerga’ nigi ghandkom, Alla
tieghi jcekkinni minhabba
fikom, u nibki minhabba
hafna minnkom li dinbu

u ma kkonvertewx mill-
fahx u z-zina u t-tbahrid

li ghamlu. Din hi t-tielet
darba li gej ghandkom ...
Ghidtulkom minn gabel u
nerga’ nghidulkom ... li jekk
nerga nigi ma nahfrilkomx”
(2Kor 12,20-13,2).

Imma mbaghad Pawlu
jispicca bnota ta’ tama.
“Mill-bqija, huti, ifirhu,
habirku ghall-perfezzjoni,
isimghu milli wiehed
jghidilkom, kunu ta’ fehma
wahda, Zzommu s-sliem, u
Alla ta’ l-imhabba u s-sliem
ikun maghkom” (2Kor
13,11).

Wara li Pawlu zar il-
komunitajiet ta’ Filippi,
Tessalonika u Berija, huwa
baqa “ghaddej minn dawk
l-inhawi u kien iheggeg lid-
dixxipli bhafna kliem” (Atti
20,2). Hawn min jahseb li
f'dan iz-zmien Pawlu mar
jevangelizza wkoll I-1llirja
(Rum 15,19) u Nikopoli fl-



Epiru (Tit 3,12). L-Attijuru
lil Pawlu li jmur fil-Gre¢ja u
precizament f Korintu, fejn
dam it-tliet xhur tax-xitwa
jistenna sa ma jmur lura fis-
Sirja bil-bahar. Kien fdan
il-perjodu tax-xitwa tas-
sena 57-58 li Pawlu kiteb
I-Ittra lir-Rumani.

L-Ittra lir-Rumani tiftah

bi prologu solenni (Rum
1,1-7), 1i fih Pawlu
jipprezenta ruhu bhala
“gqaddej ta’ Kristu Gest,
msejjah biex ikun appostlu,
mahtur ghall-Evangelju

ta’ Alla”. Dan I-Evangelju
kien imwieghed fil-Kotba
Mgaddsa tat-Testment il-
Qadim, l-aktar mill-profeti,
li habbru t-tnissil ta’ Gesu
Kristu mill-familja ta’ David
skont il-gisem. Gest Kristu
gie mahtur Iben ta’ Alla
skont 1-Ispirtu s-Santu li
qajmu mill-imwiet. Din
il-bxara t-tajba titwassal
mill-appostli lill-bnedmin
kollha, sabiex dawn jaslu
ghall-“ubbidjenza tal-fidi”.
L-Evangelju hu l-qawwa

ta’ Alla ghas-salvazzjoni
tal-bnedmin kollha (Rum
1,18-11,36). Il-pagani

jridu jikkonvertu mid-
dnub ta’ I-idolatrija, i

bih ma gharfux lil Alla
hallieq permezz tar-

raguni, u ntelqu ghal hajja
bla Igiem. Il-Lhud ukoll
iridu jikkonvertu, ghaliex
ghalkemm ircevew il-Ligi

u ¢-cirkoncizjoni, dawn

ma harsuhomz, u kellhom
bzonn tac-cirkoncizjoni
vera, dik tal-qalb (Rum 2,1-
29).

Imbaghad 1-Appostlu

jintroduci t-tema

centrali ta’ 1-Ittra: il-fidi

u l-gustifikazzjoni. “Issa
l-gustizzja ta’ Alla dehret
minghajr il-Ligi, ghad li
1-Ligi u I-profeti jixhdu
ghaliha. U din hi I-gustizzja
ta’ Alla uli Alla jaghti
permezz tal-fidi f’Gestt
Kristu lil dawk li jemmnu,
bla ma jaghzel bejniethom.
II-bnedmin kollha dinbu u
¢cahhdu mill-glorja ta’ Alla;
ghalhekk issa huma jkunu
ggustifikati bil-grazzja
tieghu li jaghtihom minn
rajh permezz tal-fidwa

li hemm fi Kristu Gesu”
(Rum 3,21-24) kostitwit
vittma ta’ espjazzjoni fuq
is-salib. Bhala ezempju
tal-vera fidi Pawlu jgib dak
ta’ Abraham (Rum 4,1-25),
li Alla riedu jkun “missier
ta’ dawk kollha li jemmnu”
(Rum 4,11). “Meta ma
kellu ebda tama, Abraham
ittama u emmen; u hekk
sar missier ta’ kotra kbira
ta’ gnus” (Rum 4,18). In-
nisrani jrid ikollu I-fidi
bhal Abraham, biex hekk
ikun iggustifikat ghax
jemmen “f'dak li qajjem
mill-imwiet lil Gest Sidna,
li kien moghti ghall-mewt
ghal dnubietna, u mqajjem
ghall-gustifikazzjoni
taghna” (Rum 4,24-25).
Din il-gustifikazzjoni hi
r-rahan tas-salvazzjoni
taghna, “ghax I-imhabba
ta’ Alla ssawbet fi glubna
permezz ta’ I-Ispirtu s-Santu
li kien moghti lilna” (Rum
5,5). Il-prova ta’ dan tinsab
fil-fatt li, meta ahna konna
ghadna midinbin, Kristu

miet ghalina (Rum 5,8).
F’Rum 5,12 Pawlu jitkellem
dwar id-dnub tan-nisel:
“permezz ta’ bniedem
wiehed fid-dinja dahal id-
dnub, u permezz tad-dnub
il-mewt, u hekk il-mewt
lahqet il-bnedmin kollha”.
Imma jekk ahna twelidna
fis-solidarjeta mad-
dizubbidjenza ta’ Adam,
Kristu, Adam il-gdid,
helisna u ggustifikana bl-
ubbidjenza tieghu sal-mewt
tas-salib. “Il-Ligi dahlet,
biex kotru d-dnubiet; fejn
kotor id-dnub, kotrot fuq li
kotrot il-grazzja ... permezz
tal-gustizzja ghall-hajja ta’
dejjem bis-sahha ta’ Gestt
Kristu Sidna” (Rum 5,20-
21).

In-nisrani jmut ghad-

dnub u jghix f’hajja gdida
permezz tal-maghmudija
(Rum 6,1-23), li fiha mmutu
ma’ Kristu biex nghixu
mieghu ghal dejjem.
II-helsien tan-nisrani mid-
dnub ma jistax ikun shih
jekk ma jkunx ukoll helsien
mil-Ligi. 1l-Ligi mhijiex
hazina fiha nnifisha, imma
hi mhix kapaci tifdi mid-
dnub u mill-mewt (Rum
7,1-25). Hu biss Kristu li
helisna mill-jasar tal-Ligi,
billi tana I-ligi I-gdida ta’
I-Ispirtu li jaghti 1-hajja.

Hu I-Ispirtu s-Santu (Rum
8,1-39) li helisna mil-Ligi
tad-dnub u I-mewt. “Jekk
l-Ispirtu ta’ dak li qajjem

lil Gest mill-imwiet
jghammar fikom, Alla

stess li qajjem lil Kristu
mill-imwiet iqajjem ghall-
hajja wkoll il-gisem mejjet



taghkom, bis-sahha ta’
l-Ispirtu li jghammar fikom”
(Rum 8,11-12). L-Ispirtu
jghammar fina biex
jaghmilna ulied adottivi

li nghajtu lil Alla: “Abba!
Missier!” (Rum 8,15).
L-istess holqgien jixxennaq
biex jidhol fdin il-fidwa

u l-helsien ta’ wlied Alla
(Rum 8,18-25). L-Ispirtu
jitlob fina u ghalina “bi
tnehid li ma jistax jitfisser
bil-kliem” (Rum 8,26-27).
FRum 9,1-11 Pawlu
jitkellem dwar il-pjan

ta’ salvazzjoni li Alla
ghandu ghall-poplu Lhudi.
Ghalkemm imdawwar
minn hafna privileggi -
adozzjoni, glorja, pattijiet,
ligi, kult, weghdiet (Rum
9,4) -, il-poplu ta’ Israel
¢ahad dan kollu meta ¢ahad
lil Kristu. Imma dan il-
pjan ta’ Alla hu provizorju,
ghax in-nuqqas ta’ fidi tal-
poplu Lhudi kienet tfisser
li 1-popli 1-ohrajn kollha
setghu jilqghu 1-fidi u
jsalvaw, sa ma wlied Israel
ukoll jidhlu fil-gemgha ta’
dawk li jilqghu s-salvazzjoni
ta’ Kristu.

L-ahhar tagsima ta’ 1-Ittra
(Rum 12-15) Pawlu
jiddedikaha l-aktar biex
iheggeg lill-insara ta’ Ruma
biex joffru ruhhom bhala
sagrific¢ju haj li joghgob lil
Alla, permezz tat-thaddim
tal-karizmi pesonali
ghall-gid tal-komunita u
permezz ta hajja ta’ karita
sin¢iera (Rum 12,3-9),

ubbidjenza lejn l-awtorita \
u mhabba sahansitra lejn !
l-ghedewwa (Rum 12,9-




Miletu

13,7). L-imhabba hi I-milja tal-
ligi (Rum 13,8-10).

Fl-epilogu ta’ I-Ittra (Rum
15,14-16,27) Pawlu jtenni li
jixtieq izur lill-insara ta’ Ruma,
u li minn hemm imbaghad
jixtieq jevangelizza Spanja
(Rum 15,22-24). Sadanittant
hu kellu jhalli I-Macedonja biex
imur Gerusalemm bl-offerta
lejn l-insara foqra ta’ dik il-
komunita. Fl-ahharnett Pawlu
jsellem lill-kollaboraturi tieghu
fil-ministeru apostoliku (Rum
16,1-23).

Minn Korintu sa Miletu

Fir-rebbiegha tas-sena 58 Pawlu
kien lest biex jimbarka mill-
port ta’ Kenkri biex ibahhar
lejn is-Sirja. Imma sar jafli
1-Lhud kienu ged jonsbuh.
Ghalhekk jiddeciedi li jmur
lura lejn il-Macedonja u Filippi,
fejn iccelebra 1-Ghid (Atti
20,5). Minn hemm qasam
il-Bahar Egew lejn Troas, fejn
sab jistennew il-kollaboraturi
Sopatru minn Berija (Rum
16,21), Aristarku (Atti 19,29;
27,2; Kol 4,10; Film 24) u
Sekundu minn Tessalonika,

26 % L-ART IMQADDSA % APRIL - GUNJU 2009

Gaju minn Derbe (Atti 19,29)

u Timotju, u Tikiku (Efes

6,21; Kol 4,7; 2Tim 4,12; Tit
3,12) u Trofimu (Atti 21,29;
2Tim 4,20) mill-Asja, li kienu
intbaghtu fil-Knejjes biex jigbru
l-offerta ghall-insara foqra ta’
Gerusalemm.

Fi Troas Pawlu wasal flimkien
ma Luqa, u dam hemm

sebat ijiem. Fl-ahhar jum,

li kien il-lejl tal-Hadd, il-
komunita Itaqghet biex jagsmu
1-hobz flimkien, jigifieri biex
jiccelebraw l-agape u ¢-cena
ewkaristika. Il-liturgija twalet,
ghax Pawlu dam jghallem,

u wara nofs il-lejl wiehed

tfajjel jismu Ewtiku, li kien
bilgieghda fuq hogor ta’ tieqa,
hadu n-nghas u waqa’ ghal

isfel. Imma Pawlu nizel hdejh u
reggghu lura f’sahhtu, u kompla
jiccelebra l-kult sa 1-ghada
filghodu kmieni, meta telaq
minn Troas.

Ma nafux ghaliex, Pawlu mar
bil-mixi sa Assos, xi 40 km
boghod minn Troas. Hemm
sab jistennewh lill-kollaboraturi
tieghu u imbarka maghhom.
Ghaddew minn Mitileni, il-belt
ewlenija tal-gzira ta’ Lesbos,



imbaghad komplew lejn il-
gzejjer ta’ Kijos u Samos, sa
ma waslu Miletu, il-kapitali
antika tal-Jonja fuq ix-
xmara Meandru, xi 60 km
boghod minn Efesu. Pawlu
ma riedx jghaddi Efesu,
biex hekk ma jehilx fl-Asja,
ghax ried ikun Gerusalem
ghal Ghid il-Hamsin (Atti
20,13-16).

Id-diskors ta’ Pawlu
lill-presbiteri ta’
Efesu f’Miletu

“Minn Miletu Pawlu baghat
isejjah lill-presbiteri tal-
Knisja ta’ Efesu” (Atti
20,17). Id-diskors lill-
presbiteri ta’ Efesu (Atti
20,17-38) hu t-tielet diskors
ta’ Pawlu fl- Atti, wara dak
f’Antjokja ta’ Pisidja (Atti
13,16-41) u dak fl-Arjopagu
ta’ Ateni (Atti 17,22-34).
Diskors ta’ ton personali

u konfidenzjali, li jghinna
nithmu l-umanita kbira

ta’ Pawlu. Hu jsemmi
l-hidma u t-tbatija tieghu
fl-Asja prokonsolari, biex
jikkonvin¢i Lhud u pagani
biex jemmnu fi Kristu (Atti
20,18-21). Jghidilhom Ii
l-Ispirtu s-Santu habbarlu

li ’Gerusalemm kellu
jispicca fil-ktajjen u jsofri
hafna, imma li hu kien
deciz li jwassal sat-tmiem
il-missjoni li kien imsejjah
ghaliha favur 1-Evangelju
(Atti 20,22-24). Jghidilhom
li ma kellhomx jarawlu
izjed wiccu, u ghalhekk
ihallilhom testment
spiritwali, biex ikunu
raghja li jiehdu hsieb il-

merhla fdata lilhom, biex
jirghu 1-Knisja ta’ Alla
mifdija bid-demm ta’
Kristu. Dan ghaliex Ipup
hattafa kellhom jippruvaw
iharbtu l-merhla. Ghalhekk
Pawlu jafdahom fil-qawwa
tal-Kelma li biha setghu
jkollhom garanzija li jaqdu
l-ministeru taghhom bil-
fedelta. “Kif temm jghid
dan, nizel gharkupptejh
jitlob maghhom ilkoll.
Imbaghad infexxew ilkoll
t’bikja kbira u bdew
jghannqu lil Pawlu u
jbusuh. L-aktar li hassew
ghax qalilhom li qatt aktar
ma kienu se jergghu jaraw
wiccu. Imbaghad wassluh
sal-gifen” (Atti 20,36-38).

Minn Miletu lejn
Gerusalemm

Pawlu, Trofimu, Aristarku
u Luqa komplew il-vjagg
(Atti 21,1-16) fuq gifen li
minn Miletu bahhar qrib
il-kosta ta’ 1-Asja Minuri,
biex mess il-gzejjer ta’

Kos u Rodi. Minn hemm
komplew lejn Patara, 1-aktar
port importanti tal-Licja.
Minn hawnhekk kellhom
jagsmu l-bahar miftuh,
bgifen apposta li kien sejjer
il-Fenicja. Salpaw u gibdu
direttament lejn Tir fuq il-
kosta tal-Libanu, filwaqt li
hallew il-gzira ta’ Cipru fuq
ix-xellug taghhom. Malli
waslu Tir gew milqughin
mill-insara ghal sebat ijiem.
Xi dixxipli, “imnebbhin
mill-Ispirtu s-Santu,

qalu lil Pawlu biex ma
jitlax Gerusalemm” (Atti

21,4). Imma hu kompla

fi triqtu, u wara li l-insara
akkumpanjawh fuq ix-
xtajta u nizlu lkoll jitolbu
flimkien, Pawlu kompla
triqtu bil-bahar u wasal
Ptolemajs (Akri, jew Akko),
fejn il-gifen kellu jhott il-
merkanzija, u fejn Pawlu
dam gurnata mad-dixxipli.
Minn hawn Pawlu u shabu
komplew il-vjagg taghhom
fuq l-art u waslu fil-port

ta’ Cesarija Marittima,

fejn lagaghhom ghandu
d-djaknu Filippu (Atti

6,5; 8,5-40), li kellu erba’
xebbiet li kellhom id-don
tal-profezija. Kien fid-dar
ta’ Filippu li dahal wiehed
profeta mil-Lhudija jismu
Agabu (Atti 11,28), li wettaq
gest profetiku simboliku.
“Qabad il-hziem ta’ Pawlu,
rabat bih riglejh u jdejh u
qal: ‘Dan jghid I-Ispirtu
s-Santu: Hekk ghad jorbtuh
il-Lhud f’Gerusalemm
lir-ragel li tieghu hu dan
il-hziem, u jaghtuh f’idejn
il-pagani” (Atti 21,11).
Shab Pawlu riedu jzommuh
milli jitla Gerusalemm,
imma l-Appostlu baqa’
determinat: “Jiena lest

biex, ghall-isem tal-Mulej
Gesti, mhux biss jorbtuni
f’Gerusalemm, imma wkoll
jaghtuni l-mewt” (Atti
21,13). Quddiem din id-
determinazzjoni, kellhom
biss jaccettaw li ssehh fih
ir-rieda tal-Mulej.

Hekk Pawlu beda tiela’
Gerusalemm, fejn Pawlu
dahal joqghod ghand
Mnason, dixxiplu minn
Cipru (Atti 21,16).

